
I. DISPOSICIONS XERAIS
CONSELLERIA DE POLITICA SOCIAL

DECRETO 68/2017, do 13 de xullo, polo que se modifica o Decreto 104/2016, do
28 de xullo, polo que se crea e se regula o Observatorio Galego de Dinamizacién
Demogréfica.

O 11 de agosto de 2016 publicouse no Diario Oficial de Galicia o Decreto 104/2016, do
28 de xullo, polo que se crea e se regula o Observatorio Galego de Dinamizacién Demogra-
fica. Este observatorio, configurado como un 6érgano colexiado de asesoramento, colabora-
cion institucional e participacion social en materia de demografia no ambito da Comunida-
de Autonoma de Galicia, créase coa finalidade de facilitar o cofiecemento pormenorizado
da realidade demografica galega e asesorar as administracions publicas galegas para a
inclusion da perspectiva demografica no desefio e desenvolvemento das suas politicas e
ao mesmo tempo servir de foro de didlogo permanente entre as distintas administraciéns
publicas e as organizacions representativas de intereses sociais e econémicos, co fin de
asegurar a sua participacion activa na abordaxe dos desafios derivados do cambio demo-
grafico.

A xestién do declive demografico a que nos enfrontamos en Galicia obriga a adoptar
unha vision sistematica e a abordar os distintos desafios dun modo transversal e interdis-
ciplinar. Neste senso, os factores poboacionais débense incorporar no desefo e desenvol-
vemento de todas as politicas publicas, o cal implica un compromiso non s6 da Xunta de
Galicia e do resto de administracions publicas galegas, sendén tamén dos distintos axentes
sociais e economicos da nosa comunidade, que se deben corresponsabilizar na adopcion
de novos enfoques e estratexias que permitan superar os retos que se nos presentan. Todo
isto fai recomendable incrementar a participacion destes axentes incorporando ao Consello
Econémico e Social de Galicia, como érgano consultivo nas materias socioeconémicas,
imprescindibles para poder atender o proceso demografico.

Asi mesmo, esta xestion require dun consenso politico e dun compromiso estratéxico e
vision de pais que posibilite o establecemento de medidas estables a medio e longo pra-
zo, polo que se considera oportuno tanto incluir na composicién deste érgano os distintos
grupos constituidos no Parlamento de Galicia, como establecer os mecanismos precisos
para garantir que as decisidons que se adopten no seu seo gocen do maior grao de acordo.

Con base no exposto, considérase necesario realizar unha modificacion do Decre-
to 104/2016, do 28 de xullo, polo que se crea e se regula o Observatorio Galego de Dina-

mizacion Demografica, para, por unha banda, ampliar a sia composicion coa presenza do
Consello Econdmico e Social de Galicia e dos distintos grupos constituidos no Parlamento
de Gallicia e, por outra, establecer a necesidade dunha maioria cualificada para adoptar os
seus acordos, co fin de alcanzar a maior conformidade posible na toma de decisions.

Asi mesmo, a través desta modificacion introducese un novo punto no artigo 4, no cal se
fixa a sede fisica do observatorio. Asi, considérase que o lugar mais idéneo para exercer
as suas funcioéns é a sede do Consello Econdmico e Social de Galicia, como un simbolo da
vocacion de pluralidade e consenso con que nace este 6rgano.

Por outra banda, na procura de dotar de maior visibilidade o mundo académico e as
distintas forzas sociais e econdémicas, modificase o artigo 8 referido a vicepresidencia, no
senso de que sera desempefiada por unha persoa que, formando parte do Observatorio,
pertenza a algun destes ambitos. Asi mesmo, modificase o artigo 9 referido a secretaria,
na mesma vontade de ampliar a participacion na xestiéon do Observatorio.

A incorporacion na sta composicion do Consello Econdmico e Social de Galicia, asi
como de cada un dos grupos parlamentarios de Galicia, implica a modificacion do artigo 10
referido as vogalias, xa que as persoas que 0s representen seran propostas e revogadas,
se € 0 caso, por estes organos.

Finalmente, no referido artigo, en virtude das achegas recibidas no tramite de audien-
cia, incorpoérase a revisiéon do punto 2 ampliando o prazo de antelaciéon da recepcion da
convocatoria e asuntos que se van tratar, asi como a informacion para o cumprimento das
funcions, que afecta as letras a) e e) do dito punto.

A vocacion do Observatorio Galego de Dinamizaciéon Demografica é servir, a través
dunha accién integrada e sostida no tempo, como instrumento en que se materialice o
consenso xeneralizado e a vontade comun sobre as medidas que se deben adoptar para
abordar os desafios demograficos na nosa comunidade auténoma.

Consonte o disposto na Lei 16/2010, do 17 de decembro, de organizacion e fun-
cionamento da Administracion xeral e do sector publico autonémico de Galicia, e na
Lei 40/2015, do 1 de outubro, do réxime xuridico do sector publico, esta disposicion foi
sometida a tramite de audiencia, a informacion publica e conta con todos os informes
correspondentes.

Na sua virtude, por proposta do conselleiro de Politica Social, e logo de deliberacion do
Consello da Xunta de Galicia na sua reunién do dia trece de xullo de dous mil dezasete,

DISPONO:

Artigo unico. Modificacion do Decreto 104/2016, do 28 de xullo, polo que se crea e se
regula o Observatorio Galego de Dinamizacion Demografica

O Decreto 104/2016, do 28 de xullo, polo que se crea e se regula o Observatorio Galego
de Dinamizacién Demografica, queda modificado como segue:

Un. O artigo 4 queda redactado como segue:
«Artigo 4. Adscricioén e sede do Observatorio Galego de Dinamizacién Demogréafica

1. O Observatorio Galego de Dinamizacion Demografica adscribese a conselleria com-
petente en materia de benestar social, que lle prestara o soporte persoal e material preciso
para o exercicio das suas funcions.

2. O observatorio tera a sua sede na do Consello Econémico e Social de Galicia».
Dous. O artigo 6 queda redactado como segue:
«Artigo 6. Composicion

O Observatorio Galego de Dinamizacion Demografica tera a seguinte composicion, que
procurara unha participacion equilibrada de mulleres e homes:

a) Presidencia.

b) Vicepresidencia.
c) Secretaria.

d) Vogais:

1°. Un/unha vogal, con rango minimo de xefatura de servizo, designado/a en represen-
tacion dos 6rganos dependentes da Presidencia e un/unha representante por cada unha
das consellerias da Xunta de Galicia.

2°. Unha persoa en representacion do Consello Galego de Relacions Laborais.
3°. Unha persoa en representacion do Instituto Galego de Estatistica (IGE).
4°. Unha persoa en representacién da Delegacion do Goberno en Galicia.

5°. Unha persoa en representacion da Federacién Galega de Municipios e Provincias
(Fegamp).

6°. Unha persoa en representacion de cada unha das tres universidades galegas.

7°. Un numero de persoas equivalente ao de representantes sindicais en representacion
da Confederaciéon de Empresarios de Galicia (CEG).

8°. Unha persoa en representacion de cada unha das organizaciéns sindicais intersec-
toriais mais representativas de Galicia, asi como das presentes na Mesa Xeral de Nego-
ciacion das Administracions Publicas que non tefian a condicion de mais representativas.

9°. Unha persoa en representacion de cada un dos grupos constituidos no Parlamento
de Galicia ao inicio de cada lexislatura.

10°. Unha persoa en representacion do Consello Econémico e Social de Galicia.
11°. Duas persoas expertas de recofecido prestixio no campo da demografia.

12°. Unha persoa en representaciéon do érgano superior da Xunta de Galicia con com-
petencias en materia de igualdade».

Tres. O numero 1 do artigo 8 queda redactado como segue:

«1. A vicepresidencia do Observatorio sera exercida pola persoa que propofia o pleno
de entre aquelas que, formando parte del, non representen ningunha conselleria ou orga-
nismo autondémico, a Administracion central ou os grupos parlamentarios».

Catro. O artigo 9 queda redactado como segue:
«Artigo 9. Secretaria

1. A secretaria do Observatorio sera desempefada de forma rotatoria e cunha perio-
dicidade semestral por unha persoa funcionaria pertencente ao Consello Econémico e

Social de Galicia e por outra persoa funcionaria pertencente a Conselleria de Politica
Social.

2. As persoas titulares da secretaria e as suplentes que as substitian nos supostos de
ausencia, enfermidade ou calquera outra causa lexitima debidamente xustificada, seran
nomeadas e separadas pola persoa titular da presidencia do Observatorio, por proposta
dos correspondentes 6rganos descritos no punto anterior.

3. Son funciéns das persoas que exercen a secretaria:

a) Asistir as reunions, con voz pero sen voto.

b) Efectuar a convocatoria das sesions do Observatorio por orde da sua presidencia, asi
como as citacions aos seus membros.

c) Recibir os actos de comunicacion dos membros co Observatorio e, polo tanto, as
notificacions, peticions de datos, rectificaciéns ou calquera outra clase de escritos de que
deba ter cofiecemento.

d) Preparar o despacho dos asuntos e redactar e autorizar as actas das sesions.

e) Expedir certificaciéons das consultas, ditames e acordos aprobados.

f) Cantas outras funcions sexan inherentes a secretaria dun érgano colexiado».

Cinco. O artigo 10 queda redactado como segue:

«Artigo 10. Vogalias

1. Os/as vogais titulares do Observatorio Galego de Dinamizacion Demografica e as
persoas suplentes que os/as substitian nos supostos de ausencia, enfermidade ou calque-
ra outra causa lexitima debidamente xustificada, seran nomeados/as e separados/as pola
persoa titular da presidencia do Observatorio, por proposta da organizacion, entidade ou

organo dos recollidos no artigo 6 que corresponda en cada caso.

As persoas expertas previstas no artigo 6.d).11 seran propostas pola persoa titular da
direccion xeral competente en materia de dinamizacion demogréfica.

XUNTA
DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




~
1S
e)
<
[
2
>
o
<
[{e}
b
(o))
X~
N
T
o
Ke)
=
OI
©
)
2
©
~
AN
<
=
@
()]
~
O]
@)
Q
L
>
(@]

DOG Diario Oficial de Galicia

DOG Num. 143 Venres, 28 de xullo de 2017 Pax. 35791

2. Correspoéndelle as vogalias:

a) Recibir cunha antelacion minima de sete dias a convocatoria que contefia a orde do
dia das reunions, salvo nos supostos de urxencia apreciada pola presidencia do Observa-
torio en que a antelacién minima sera de corenta e oito horas.

b) Participar nos debates das sesions.

c) Exercer o seu dereito ao voto e formular o seu voto particular, asi como expresar o
sentido do seu voto e os motivos que o xustifican.

d) Formular suxestiéns e preguntas.

e) Ter a disposicion, cunha antelacion minima de sete dias, a informacién precisa para
cumprir as funcidéns asignadas, salvo nos supostos de urxencia apreciada pola presidencia
do Observatorio en que a antelacion minima sera de corenta e oito horas.

f) Cantas outras funciéns sexan inherentes a sua condicién de vogal dun érgano co-
lexiado.

3. Seran causas de separacion do exercicio das suas funciéns as seguintes:
a) A renuncia expresa.

b) A revogacion da representacion, por parte da organizacion, entidade ou 6érgano que
a propuxo.

c) A declaracion de incapacidade ou inhabilitacién para o exercicio de cargo publico por
sentenza xudicial firme.

d) Calquera outra causa xustificada que impida o exercicio das funcidns asignadas.

As circunstancias anteriormente sinaladas deberan comunicarse a secretaria do Obser-
vatorio».

Seis. O numero 3 do artigo 13 queda redactado como segue:

«3. Os acordos adoptaranse por maioria de 3/5 das persoas membros do Observatorio.
Faranse constar en acta os votos discrepantes, asi como o seu fundamento, se asi se
solicita».

Disposicion derradeira unica. Entrada en vigor

Este decreto entrara en vigor o dia seguinte ao da sua publicacion no Diario Oficial de
Galicia.

Santiago de Compostela, trece de xullo de dous mil dezasete

Alberto Nufez Feijéo
Presidente

José Manuel Rey Varela
Conselleiro de Politica Social

